ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
ՈՐՈՇՈՒՄ
<_______>  2017 թվական N ____Ա
ՊԵՏԱԿԱՆ ԳՈՒՅՔՆ ՕՏԱՐԵԼՈՒ ՄԱՍԻՆ
      Հայաստանի Հանրապետության կառավարության 2003 թվականի հունիսի 13-ի N882-Ն որոշմանը համապատասխան՝ Հայաստանի  Հանրապետության կառավարությունը որոշում է.

1. <<Հայաստանի Հանրապետության տրանսպորտի, կապի և տեղեկատվական տեխնոլոգիաների նախարարության աշխատակազմ>> պետական կառավարչական հիմնարկին ամրացված պետական սեփականություն հանդիսացող Երևան քաղաքի Նալբանդյան փողոցի 28 հասցեում գտնվող 7809.9 քառ. մետր մակերեսով շենքը և դրա  օգտագործման ու սպասարկման համար հատկացված հողամասից բաժնային մաս հանդիսացող 0.252065 հա մակերեսով  հողամասը (այսուհետ՝ գույք) օտարել դասական աճուրդով:
 2. Սահմանել ՝

1) Հայաստանի Հանրապետության կառավարության 1998 թվականի մարտի 27-ի N209 որոշմամբ սահմանված կարգով 2016 թվականի սեպտեմբերի 13-ի դրությամբ գույքի գնահատված արժեքը՝ 13 223 400 652 դրամ:

2)   աճուրդով օտարման ենթակա գույքի մեկնարկային գինը՝ գնահատված արժեքի 100 տոկոսի չափով՝  13 223 400 652 դրամ:

3) որ աճուրդի հաղթողը (այսուհետ` գնորդ) պարտավոր է նաև վճարել գույքի  զբաղեցրած, օգտագործման ու սպասարկման համար հատկացված հողամասից բաժնային մաս հանդիսացող 0.252065 հա  մակերեսով հողամասի կադաստրային արժեքը` 151 239 348 դրամ: 

   4) աճուրդին մասնակցելու նախավճարը սահմանվում է գույքի մեկնարկային գնի 5 տոկոսի չափով: Աճուրդի հաղթողի կողմից մուծված նախավճարը ներառվում է առա​ջարկվող գնի մեջ: 
3. Հայաստանի Հանրապետության կառավարությանն առընթեր պետական գույքի կառավարման վարչության պետին`
1) աճուրդը կազմակերպել և անցկացնել սույն որոշումն ուժի մեջ մտնելուց հետո մեկամսյա ժամկետում՝ Հայաստանի Հանրապետության օրենսդրությամբ սահմանված կարգով.

2) աճուրդի անցկացման օրվանից առնվազն 15 օր առաջ վարչության պաշտոնական և www.azdarar.am կայքերում տեղադրել ընդհանուր տեղեկություններ գույքի, աճուրդի անցկացման պայմանների մասին.

3) առաջին աճուրդի ժամանակ չվաճառված գույքի վաճառքի նպատակով սահմանված կարգով կազմակերպել նոր աճուրդներ սույն որոշման 2-րդ կետի 2-րդ ենթակետում նշված մեկնարկային գնով.

4) աճուրդի հաղթողի կողմից  առաջարկված գնի, հողամասի կադաստրային արժեքի, ինչպես նաև գույքի արժեքի որոշման համար նախատեսված 600 000 դրամ գումարի արժեքը (ներառյալ ավելացված արժեքի հարկը) վճարելուց հետո՝ մեկամսյա ժամկետում գնորդի հետ կնքել օտարման պայմանագիր՝ դրանում նախատեսելով, որ գնորդը պարտա​վորվում է՝

ա. գույքի հանձնում-ընդունումից հետո՝ Հայաստանի Հանրապետության օրենսդրությամբ սահմանված կարգով պատմության և մշակույթի հուշարձանների պահպանության բնագավառի լիազորված մարմնին տալ հուշարձանի պահպանական պարտավորագիր, ինչպես նաև գույքի օգտագործման նպատակի և բնույթի փոփոխումները համաձայնեցնել պատմության և մշակույթի հուշարձանների պահպանության բնագավառում լիազորված մարմնի հետ, իսկ ներդրումների իրականացմամբ հուշարձանի փոփոխումը՝ միայն լիազորված մարմնի եզրակացության հիման վրա՝ Հայաստանի Հանրապետության կառավարության թույլտվությամբ:

 բ. իր միջոցների հաշվին վճարել պայմանագրից բխող գույքային իրավունքների պետական գրանցման համար օրենքով սահմանված գումարներն ու տուրքերը:

 4. Սահմանել, որ գույքը գնորդին հանձնվում է օտարման պայմանագրի ստորագրման օրվանից սկսած՝ եռամսյա ժամկետում:

    5. Սահմանել, որ աճուրդի հաղթողը վճարումները կատարում է աճուրդի արձանագրությունը ստորագրելու օրվանից տասնօրյա ժամկետում Հայաստանի Հանրապետության արժույթով` գույքի վաճառքի գումարի 70 տոկոսն ուղղելով Հայաստանի Հանրապետության պետական բյուջե, 30 տոկոսը՝ համապատասխան համայնքի ֆոնդային բյուջե՝ ըստ գույքի գտնվելու վայրի, իսկ հողամասի կադաստրային արժեքը վճարել <<Շենքերի և շինու​թյուն​ների օտարման գործընթացում պե​տա​կան սեփականություն հանդիսացող հողերի օտա​րումից մուտքեր>> գանձապետական հաշվին:

ՏԵՂԵԿԱՆՔ

 ՊԵՏԱԿԱՆ ԳՈՒՅՔՆ ՕՏԱՐԵԼՈՒ ՄԱՍԻՆ
ՀՀ կառավարության որոշման նախագծի ընդունման անհրաժեշտության վերաբերյալ

   ՀՀ կառավարությանն առընթեր պետական գույքի կառավարման վարչություն է ներկայացվել Երևան քաղաքի Նալբանդյան փող. թիվ 28 հասցեում գտնվող շենքի գնահատման համար անհրաժեշտ ելակետային տվյալների փաթեթ, որի հիման վրա 2003 թվականի հունիսի 13-ի թիվ 882 որոշմամբ սահմանված կարգին համապատասխան նախապատրաստվել և շրջանառության մեջ է դրվել <<Պետական գույքն օտարելու մասին>> ՀՀ կառավարության որոշման նախագիծը:
   Նախագծով առաջարկվում է <<Հայաստանի Հանրապետության տրանսպորտի,  կապի և տեղեկատվական տեխնոլոգիաների նախարարության աշխատակազմ>> պետական կառավարչական հիմնարկին ամրացված Նալբանդյան փողոց 28 հասցեում գտնվող  շենքը և դրա օգտագործման ու սպասարկման համար հատկացված հողամասից բաժնային մաս հանդիսացող 0.252065 հա  մակերեսով հողամասը (անշարժ գույքի նկատմամբ իրավունքների պետական գրանցման վկայական՝ N07092016-01-0042)  օտարել դասական աճուրդով:
      Երևան քաղաքի Նալբանդյան 28 հասցեում գտնվող շենքի 7809.9 քառ. մետր մակերեսով տարածքը և դրա օգտագործման ու սպասարկման համար առանձնացված 0.2620 հա մակերեսով հողատարածքի 77489/80543 հարաբերակցությամբ բաժնային մասը գրանցված է որպես Հայաստանի Հանրապետության սեփականություն և ամրացված է <<Հայաստանի Հանրապետության տրանսպորտի, կապի և տեղեկատվական տեխնոլոգիաների նախարարության աշխատակազմ>> պետական կառավարչական հիմնարկին: 

 ՀՀ տրանսպորտի, կապի և տեղեկատվական տեխնոլոգիաների նախարարությանն ամրացված 7809.9 քառ. մետր մակերեսով տարածքից մի շարք տարածքներ /ընդհանուր մակերեսը կազմում է 1887.4 քառ. մետր/ վարձակալությամբ հանձնված են այլ կազմակերպությունների, որոնց վարձակալության ժամկետը լրանում է  2018 թվականին:

Ելնելով պետական գույքի կառավարման արդյունավետության բարձրացման քաղաքականությունից՝ ներկայացված նախագծով առաջարկվում է նշված գույքը ներկայացնել օտարման՝ աճուրդով:
Գույքի գնահատված արժեքը կազմում է  13 223 400 652 ՀՀ դրամ, գնորդը պարտավոր է վճարել նաև հողամասի բաժնային մասի կադաստրային արժեքը` 151 239 348 ՀՀ դրամ: 
ՏԵՂԵԿԱՆՔ
ՊԵՏԱԿԱՆ ԳՈՒՅՔՆ ՕՏԱՐԵԼՈՒ ՄԱՍԻՆ
Հայաստանի Հանրապետության կառավարության որոշման նախագծի ընդունման կապակցությամբ այլ  իրավական ակտերում փոփոխություններ և լրացումներ կատարելու անհրաժեշտության բացակայության մասին:

           <<Պետական գույքն օտարելու մասին>> Հայաստանի Հանրապետության կառավարության որոշման նախագծի ընդունումն այլ իրավական ակտերում փոփոխություններ և լրացումներ կատարելու անհրաժեշտություն չի առաջացնի:
                                                  ՏԵՂԵԿԱՆՔ
ՊԵՏԱԿԱՆ ԳՈՒՅՔՆ ՕՏԱՐԵԼՈՒ ՄԱՍԻՆ
ՀՀ կառավարության որոշման նախագծի ընդունման կապակցությամբ Հայաստանի Հանրապետության կառավարության պետական բյուջեում ծախսերի և եկամուտների էական ավելացման կամ նվազեցման բացակայության մասին

<<Պետական գույքն օտարելու մասին>> Հայաստանի Հանրապետության կառավարության որոշման նախագծի ընդունմամբ Հայաստանի Հանրապետության պետական բյուջեում նախատեսվում է եկամուտների ավելացում:

ՏԵՂԵԿԱՆՔ
ՊԵՏԱԿԱՆ ԳՈՒՅՔՆ ՕՏԱՐԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՄՇԱԿՄԱՆ ՀԱՄԱՐ ՀԻՄՔ ՀԱՆԴԻՍԱՑՈՂ ԻՐԱՎԱԿԱՆ ԱԿՏԵՐԻ ՄԱՍԻՆ 

      <<Պետական գույքն օտարելու մասին>> ՀՀ կառավարության որոշման նախագիծը մշակվել է հիմք ընդունելով՝

<<Իրավական ակտերի մասին>> ՀՀ օրենքը.

Հայաստանի Հանրապետության կառավարության 2003 թվականի հունիսի 13-ի N882-Ն որոշումը:
ՊԵՏԱԿԱՆ ԳՈՒՅՔՆ ՕՏԱՐԵԼՈՒ ՄԱՍԻՆ 

ՀՀ կառավարության որոշման նախագծի վերաբերյալ շահագրգիռ  մարմիններից ստացված առարկությունների և առաջարկությունների ամփոփման վերաբերյալ
	Առարկության, առաջարկության հեղինակը,

գրության ստացման ամսաթիվը, գրության համարը
	Առարկության.առաջարկության բովանդակությունը
	Եզրակացություն
	Կատարված 

փոփոխությունները

	1
	2
	3
	4

	ՀՀ ֆինանսների նախարարություն 12.07.2017թ.                           N  01/11-1/12438-17
	Նախագծի 2-րդ կետի 4-րդ ենթակետի համաձայն` աճուրդի մասնակցության նախավճարը սահմանվում է աճուրդով մասնավորեցման ենթակա գույքի մեկնարկային գնի 5 տոկոսի չափով: Աճուրդի հաղթողի կողմից մուծված նախավճարը ներառվում է առաջարկվող գնի մեջ: Վերոգրյալի կապակցությամբ` ելնելով իրավական որոշակիության սկզբունքից և հաշվի առնելով ՀՀ կառավարության 1998 թվականի հունիսի 25-ի 387 որոշման 1-ին կետով հաստատված կարգի 4-րդ բաժնի բովանդակությունը (մասնավորապես 24-րդ և 26-րդ կետերը), ինչպես նաև ՀՀ ԿԱ պետական գույքի կառավարման վարչության պետի 2004 թվականի հուլիսի 8-ի թիվ 172-Ն հրամանով հաստատված աճուրդի անցկացման կանոնակարգի 6.4 կետը` առաջարկում ենք Նախագծի 2-րդ կետի 4-րդ ենթակետում «գնի մեջ» բառերից հետո լրացնել «և չի վերադարձվում, եթե հաղթող մասնակիցը սահմանված ժամկետում չի կատարում հետագա վճարումները:» բառերը:
	Քննարկվել է:
	Հաշվի առնելով, որ ՀՀ ԿԱ պետական գույքի կառավարման վարչության պետի 2004 թվականի հուլիսի 8-ի թիվ 172-Ն հրամանով հաստատված աճուրդի անցկացման կանոնակարգի 6.4 կետով արդեն իսկ սահմանված է, որ աճուրդի մասնակցության նախավճարը չի վերադարձվում սահմանված ժամկետում վճարումները չկատարելու դեպքում, ուստի նշված դրույթը նախագծում ներառելու անհրաժեշտություն չկա:

	ՀՀ ԿԱ անշարժ գույքի կադաստրի պետական կոմիտե                                      06.07.2017թ.                          N ՄՍ/4158-17
	     1. Նախագծի 1-ին կետում հողամասի մակերեսը նշել համապատասխան բաժնեմասով (քաղաք Երևան, Նալբանդյան փողոց 28 շենքի զբաղեցրած 2620.0 քառ.մետր մակերեսով հողամասի բաժնեմասը կազմում է 77489/80543):
    2. Նախագծի 2-րդ կետի 3-րդ ենթակետում  վերահաշվարկել բաժնային մաս հանդիսացող հողամասի կադաստրային արժեքը:


	  Ընդունվել է:
	 1. Նախագծի 1-ին կետը խմբագրվել է:
2. Նախագծի 2-րդ կետի 3-րդ ենթակետում բաժնային մաս հանդիսացող հողամասի կադաստրային արժեքը վերահաշվարկվել է:

	ՀՀ տրանսպորտի, կապի և տեղեկատվական տեխնոլոգիաների նախարարություն

06.07.2017թ.

N01/15.1/12302-17
	Նախագծի վերաբերյալ առաջարկություններ և առարկություններ չունի

	ՀՀ արդարադատության նախարարություն  

18.07.2017թ.

N 01/14/12419-17
	Նախագիծը համապատասխանում է ՀՀ օրենսդրության պահանջներին:



	ՀՀ մշակույթի նախարարություն
	Նախագծի վերաբերյալ առաջարկություններ և առարկություններ չունի


